
Annotatsiya. Ushbu maqolada sun’iy intellekt texnologiyalarining mashinasozlik sanoatida 
qo‘llanish jarayonlari va ularning ishlab chiqarish samaradorligiga ta’siri to‘g‘risida ma’lumotlar 
koʻrib chiqilgan. Shuningdek sun’iy intellekt texnologiyalarining mashinasozlik sanoatidagi o‘ziga xos 
xususiyatlari bo‘yicha xorij tajribasi o‘rganilgan.  Ish so‘nggida mavzuga doir xulosa va tavsiyalar 
shakllantirilgan. 

Kalit so‘zlar: sun’iy intellekt,  mashinasozlik sanoati, innovatsiya, raqamli iqtisoidiyot, raqamli 
texnologiyalar, avtomatlashtirish, ishlab chiqarish, investitsiyalar, samaradorlik.  

 
Abstract. This article reviews information on the processes of applying artificial intelligence 

technologies in the mechanical engineering industry and their impact on production efficiency. It also 
studies foreign experience in the specific features of artificial intelligence technologies in the 
mechanical engineering industry. At the end of the work, conclusions and recommendations on the 
topic are formulated. 

Key words: artificial intelligence, industry, innovation, digital economy, digital technologies, 
automation, production, investments, efficiency. 

Аннотация. В данной статье рассматривается информация о процессах применения 
технологий искусственного интеллекта в машиностроении и их влиянии на 
эффективность производства. Также изучается зарубежный опыт в специфических 
аспектах применения технологий искусственного интеллекта в машиностроении. В 
заключение работы формулируются выводы и рекомендации по теме. 

 Ключевые слова: искусственный интеллект, промышленность, инновации, цифровая 
экономика, цифровые технологии, автоматизация, производство, инвестиции, 
эффективность. 

 
Bugungi kunda raqamli texnologiyalar 

jadal rivojlanayotgan bir davrda sun’iy 
intellekt (SI) insoniyat faoliyatining barcha 
jabhalariga chuqur kirib bormoqda. 
Ayniqsa, sanoat tarmoqlarida ishlab 
chiqarish jarayonlarini avtomatlashtirish, 
mahsulot sifatini oshirish va resurslardan 

samarali foydalanish imkoniyatlarini 
yaratmoqda. Sun’iy intellekt 
texnologiyalari yordamida korxonalar 
ishlab chiqarish jarayonlarini 
optimallashtirib, xarajatlarni 
kamaytirish va mehnat unumdorligini 
oshirishga erishmoqdalar. Sun’iy 

intellekt sanoat tarmoqlarini ishlab 
chiqarishni avtomatlashtirish, resurslarni 
tejash, bashoratli texnik xizmat ko‘rsatish 
va samaradorlikni oshirish orqali tubdan 
o‘zgartirmoqda. 2030-yilga borib SI global 
iqtisodiyotga katta ta’sir ko‘rsatishi va 
sanoat 5.0 inqilobini boshlab berishi 
kutilmoqda. Biz samaradorlikni oshirish, 
iqtisodiy o‘sishni rag‘batlantirish va dunyo 
uchun yuqori daromad keltirishi mumkin 
bo‘lgan texnologik inqilob ostonasida 
turibmiz. Ammo bu ish o‘rinlarining 
ko‘chirilishiga va tengsizlikning 
kuchayishiga ham olib kelishi mumkin [1]. 

O‘zbekiston sanoatini, xususan 
mashinasozlik sanoatini modernizatsiya 
qilish, innovatsion texnologiyalarni keng 
joriy etish va “raqamli iqtisodiyot”ni 
rivojlantirish jarayonlarida sun’iy 
intellektning o‘rni tobora muhimlashib 
bormoqda. Shu sababli, sun’iy 
intellektning mashinasozlik sanoatiga 
ta’sirini o‘rganish — bugungi kunning eng 
dolzarb masalalaridan biridir. 

Sun’iy intellekt – bu ish o‘rinlarini 
yaxshilash, yuqori samaradorlikni yaratish 
va iqtisodiy o‘sishni rag‘batlantirish uchun 
inson aql-zakovatiga taqlid qiluvchi 
tizimlardir. Sun’iy intellekt – bu aqlli 
tizimlar xodimlar uchun texnologik 
platformalar orqali qimmatli 
ma’lumotlardan foydalanish imkonini 
beradi. SI nazariyasining shakllanishi va 
rivojlanishi ko‘plab olimlarning ilmiy 
izlanishlari bilan bog‘liq. Mazkur 
tushuncha ilk bor 1956-yilda amerikalik 
olim John McCarthy tomonidan ilmiy 
muomalaga kiritilgan bo‘lib, u sun’iy 

intellektni mashinalarga inson aqliga 
xos bo‘lgan fikrlash va muammo 
yechish qobiliyatlarini berishga 
qaratilgan ilmiy yo‘nalish sifatida 
ta’riflagan. McCarthy ushbu 
yo‘nalishni mustaqil fan sohasi 
sifatida shakllantirishga katta hissa 
qo‘shgan [2]. 

Sun’iy intellekt rivojiga salmoqli 
hissa qo‘shgan olimlardan yana biri 
Marvin Minsky bo‘lib, u sun’iy 
intellektni inson intellektual 
faoliyatini modellashtirishga 
qaratilgan murakkab tizimlar majmui 
sifatida izohlaydi. Minsky fikriga 
ko‘ra, aqlli tizimlar bilimlarni to‘plash, 
ularni qayta ishlash va yangi xulosalar 
chiqarish imkoniyatiga ega bo‘lishi 
zarur [3]. 

Shuningdek, ingliz olimi Alan 
Turing sun’iy intellekt masalasiga 
nazariy va amaliy yondashib, 
mashinaning fikrlash qobiliyatini 
aniqlash mezoni sifatida Turing 
testini taklif etgan. Uning g‘oyalariga 
ko‘ra, agar mashina inson bilan 
muloqot jarayonida undan ajralib 
bo‘lmasa, bunday tizimni intellektual 
tizim sifatida baholash mumkin [4]. 

Zamonaviy sun’iy intellekt 
nazariyasida Stuart Russell va Peter 
Norvigning qarashlari alohida 
ahamiyatga ega. Ular sun’iy intellektni 
muhitni sezish, tahlil qilish va 
belgilangan maqsadlarga erishish 
uchun oqilona qaror qabul qila 
oladigan aqlli agentlar majmui 
sifatida ta’riflaydilar [5]. Ushbu 

yondashuv sun’iy intellekt tizimlarining 
amaliy qo‘llanilish imkoniyatlarini 
kengaytirishga xizmat qiladi. 

Umuman olganda, yetakchi olimlar 
tomonidan ilgari surilgan ta’rif va ilmiy 
yondashuvlar sun’iy intellektning nazariy 
asoslarini shakllantiribgina qolmay, balki 
uning amaliy tatbiq etilish jarayonlarini 
ham ilmiy jihatdan asoslab beradi. Mazkur 
nazariy qarashlar sun’iy intellekt 
texnologiyalarining iqtisodiyot va sanoat 
sohalarida samaradorligini oshirish, 
boshqaruv jarayonlarini optimallashtirish 
hamda innovatsion rivojlanishni 
ta’minlashda muhim ahamiyat kasb 
etmoqda. 

 
Sun’iy intellekt texnologiyalarining 

mashinasozlik sanoatiga ta’siri bo‘yicha 
so‘nggi ilmiy maqolalar, xalqaro 
tashkilotlar hisobotlari va statistik 
ma’lumotlar asosida amalga oshirildi. 
Tadqiqot ikkilamchi ma’lumotlar tahlili 
metodologiyasiga asoslangan. 

O‘zbekiston Respublikasi 
Prezidentining Qaroriga muvofiq [6] 
“Raqamli O‘zbekiston – 2030” Strategiyasi 
qabul qilingan bo‘lib, unga ko‘ra SI 
texnologiyalarini jadal joriy etish va ularni 
mamlakatimiz iqtisodiyot tarmoqlarida 
keng qo‘llash, raqamli ma’lumotlardan 
foydalanish imkoniyatini va ularning 
yuqori sifatini ta’minlash, ushbu sohada 
malakali kadrlar tayyorlash uchun qulay 
shart-sharoitlar yaratish belgilangan.  

Sun’iy intellekt texnologiyalarini 2030-
yilga qadar rivojlantirish strategiyasiga 
muvofiq mamlakatimizda sun’iy 

intellektni keng joriy qilish uchun 
qulay sharoitlar yaratish, ushbu 
yo‘nalishga qo‘shimcha 
investitsiyalarni jalb qilish maqsadida 
2025-yil oktabr oyida mamlakat 
Prezidentining “Sun’iy intellekt 
texnologiyalarini yanada 
rivojlantirishga oid qo‘shimcha chora-
tadbirlar to‘g‘risida” farmoni qabul 
qilindi [7]. Mazkur Farmonga muvofiq 
2026-yil yakuniga qadar davlat 
boshqaruvi organlari, ijtimoiy soha va 
iqtisodiyot tarmoqlarida sun’iy 
intellekt texnologiyalarini keng joriy 
qilish bo‘yicha kamida 100 ta loyiha 
amalga oshirilishi belgilangan. Bular 
albatta mamlakatimizda SI 
texnologiyalariga berilayotgan katta 
e’tibor natijasidir. 

Sun’iy intellekt atamasiga 
tabiatdagi jarayon va hodisalarni 
o‘rganishda insondagi ayrim 
intellektual qobiliyatlarni texnik 
jihatdan mujassamlashtirgan umumiy 
tushuncha deb qaramoq lozim [8]. SI 
kompyuter tizimlarining inson aqliy 
faoliyatini takrorlash qobiliyatidir. Bu 
texnologiyalar yordamida dasturiy 
ta’minotlar, ma’lumotlar bazalari va 
analitik vositalar orqali katta 
miqdordagi ma’lumotlarni qayta 
ishlash va qarorlar qabul qilish 
jarayonlari avtomatlashtiriladi. 
Raqamli iqtisodiyot esa, internet va 
axborot texnologiyalariga asoslangan 
iqtisodiy tizimlarni anglatadi. U 
iqtisodiy faoliyatlarning ko‘p qismini 
raqamlashtirilgan shaklda amalga 

oshiradi.  
Sun’iy intellektning afzalliklari 

shundan iboratki,  u monoton va 
takrorlanuvchi vazifalarni 
avtomatlashtirish orqali ishchi kuchini 

tejaydi va samaradorlikni oshiradi. 
Masalan, avtomatik moliya 
hisobotlari va ishlab chiqarish 
jarayonlaridagi avtomatlashtirishlar 
bu sohada keng qo‘llaniladi.  

  
1-rasm. Sun’iy intellekt texnologiyalarining sanoatdagi o‘rni 

Hozirda sun’iy intellekt texnologiyalari 
butun dunyo bo‘ylab keng qo‘llanilmoqda 
va natijada turli sohalar, xususan sanoat 
tarmoqlari ham sezilarli darajada 
rivojlanmoqda. SI yordamida ishlab 
chiqarish jarayonlari avtomatlashtiriladi, 
resurslardan samarali foydalaniladi, sifat 
nazorati kuchayadi va yangi innovatsion 
mahsulotlar yaratish imkoniyati oshadi. 
Shu bilan birga, u ishlab chiqarishdagi 
xarajatlarni kamaytirish va 
raqobatbardoshlikni oshirishda muhim rol 
o‘ynaydi. SI yechimlarini integratsiyalash 
korxonalarga maʼlumotlarni tahlil qilish va 
belgilangan qoidalar yoki ko‘rsatmalar 
asosida o‘zaro taʼsirlarni saralash 
imkonini beradi [9]. 

Har bir sanoat tarmog‘i, xususan 
mashinasozlikda ham SI 
texnologiyalari o‘ziga xos tarzda joriy 
qilinmoqda, bu esa ularning 
samaradorligi va rivojlanish sur’atini 
oshirmoqda. Mashinasozlik sanoati 
— bu iqtisodiyotning asosiy 
tarmoqlaridan biri bo‘lib, turli xil 
mashina, uskunalar, mexanizmlar va 
texnik vositalarni ishlab chiqarish 
bilan shug‘ullanadi. Ushbu tarmoq 
sanoatning “yuragi” hisoblanadi, 
chunki u boshqa barcha tarmoqlarni 
texnika va texnologiyalar bilan 
ta’minlaydi. Masalan, mashinasozlik 
sanoatida sun’iy intellekt ishlab 
chiqarish jarayonlarini 
avtomatlashtirish, robotlashtirilgan 

Sun'iy intellekt texnologiyalarining sanoatdagi o'rni

ishlab chiqarish jarayonlari 
avtomatlashtiriladi

resurslardan 
samarali 

foydalaniladi

sifat nazorati 
kuchayadi

innovatsion mahsulotlar yaratish 
imkoniyati oshadi

ishlab chiqarish 
xarajatlari 
kamayadi

raqobatbardoshlik 
oshadi

yig‘ish liniyalarini boshqarish va sifat 
nazoratini kuchaytirishda keng 
qo‘llaniladi. 3D modellashtirish va 
simulyatsiya tizimlari yordamida yangi 
mahsulotlarni loyihalash va sinovdan 
o‘tkazish tezlashadi, bu esa ishlab 
chiqarishdagi xatoliklarni kamaytiradi. 
Shuningdek, texnik xizmatlar orqali 
uskunalardagi nosozliklarni oldindan 
aniqlash mumkin, natijada ishlab 
chiqarish to‘xtashlari kamayadi va 
samaradorlik oshadi. Shu tarzda SI 
texnologiyalari mashinasozlik sanoatida 
nafaqat ishlab chiqarish sifatini 
yaxshilaydi, balki xarajatlarni qisqartirish 
va raqobatbardoshlikni oshirish imkonini 
ham beradi. 

Mashinasozlik sanoati O‘zbekiston 
sanoatining muhim tarmoqlaridan biri 
bo‘lib, unda ishlab chiqarish 
samaradorligini oshirish va mahsulot 
sifatini yaxshilashda sun’iy intellekt 
texnologiyalarining ahamiyati tobora ortib 
bormoqda. So‘nggi yillarda mashinasozlik 
korxonalarida raqamli texnologiyalar va 
avtomatlashtirilgan tizimlar bilan bir 
qatorda sun’iy intellekt elementlarini joriy 
etish jarayoni bosqichma-bosqich amalga 
oshirilmoqda. 

Mashinasozlik tarmog‘ida sun’iy 
intellekt asosan ishlab chiqarish 
jarayonlarini avtomatlashtirish, texnologik 
jarayonlarni nazorat qilish hamda 
mahsulot sifatini ta’minlashda 
qo‘llanilmoqda. Xususan, sun’iy intellekt 
asosidagi robotlashtirilgan tizimlar yig‘ish 
va montaj jarayonlarini tezlashtirish, inson 

omiliga bog‘liq xatolarni 
kamaytirishga xizmat qilmoqda. 

Shuningdek, mashinasozlik 
korxonalarida sun’iy intellekt 
yordamida uskunalarning texnik 
holatini monitoring qilish va 
nosozliklarni oldindan aniqlash 
imkoniyati yaratilmoqda. Bu esa 
texnik xizmat ko‘rsatish xarajatlarini 
kamaytirish, ishlab chiqarish 
uzilishlarining oldini olish va 
uskunalarning xizmat muddatini 
uzaytirishga olib keladi. Mahsulot 
sifatini nazorat qilish jarayonida 
sun’iy intellekt asosidagi kompyuter 
ko‘rish texnologiyalari qo‘llanilib, 
detallardagi nuqsonlar avtomatik 
aniqlanmoqda. Natijada mahsulot 
sifati yaxshilanib, ichki va tashqi 
bozorlarda raqobatbardoshlik 
oshmoqda. 

Quyida mashinasozlikda sun’iy 
intellekt texnologiyalarini 
qo‘llashning kuchli va zaif tomonlari, 
imkoniyatlari va tahdidlari keng 
qamrovli SWOT tahlili asosida ko‘rib 
chiqiladi. 

SWOT tahlili shuni ko‘rsatadiki, 
O‘zbekiston mashinasozlik sanoatida 
sun’iy intellekt texnologiyalarini joriy 
etish katta salohiyatga ega. Sun’iy 
intellekt ishlab chiqarish 
jarayonlarini avtomatlashtirish, 
mahsulot sifatini oshirish hamda 
uskunalarning nosozligini oldindan 
aniqlash orqali ishlab chiqarish 
samaradorligini sezilarli darajada 
yaxshilaydi. Shu bilan birga, yuqori 

dastlabki investitsiya xarajatlari, malakali 
kadrlar yetishmasligi va ayrim 
korxonalarda eskirgan texnologik 
infratuzilmaning mavjudligi ushbu 
jarayonning asosiy zaif tomonlari 
hisoblanadi. 

Sun’iy intellektni mashinasozlik 
sanoatida qo‘llash eksportbop va 
raqobatbardosh mahsulotlar ishlab 
chiqarish, sanoatni modernizatsiya qilish 
hamda innovatsion rivojlanish 
imkoniyatlarini kengaytiradi. Biroq, 

kiberxavfsizlik bilan bog‘liq xatarlar, 
import texnologiyalarga qaramlik 
hamda texnologik yangilanish 
sur’atining sustligi mazkur sohadagi 
asosiy tahdidlar sifatida namoyon 
bo‘lmoqda. Ushbu tahdidlarni 
kamaytirish uchun malakali 
mutaxassislar tayyorlash, axborot 
xavfsizligini ta’minlash va innovatsion 
texnologiyalarni bosqichma-bosqich 
joriy etish muhim ahamiyat kasb 
etadi. 

 
 

2-rasm. Mashinasozlik sanoatida sun’iy intellekt texnologiyalarini 
qo‘llashning SWOT tahlili 

yetakchi davlatlarning mashinasozlik 
sanoatida sun’iy intellektni qo‘llash 
tajribasini ko‘rib chiqamiz.  

Germaniya mashinasozlik sanoatida 
sun’iy intellekt asosan aqlli ishlab 
chiqarish (Smart Factory) tizimlarini 
yaratishda qo‘llaniladi. “Siemens” va 
“Bosch” kabi kompaniyalar ishlab 
chiqarish uskunalariga o‘rnatilgan 
sensorlar orqali real vaqt rejimida 
ma’lumot yig‘ib, sun’iy intellekt yordamida 
uskunalarning texnik holatini nazorat 
qiladi [10]. Natijada nosozliklar oldindan 
aniqlanib, ishlab chiqarish to‘xtab 
qolishlari kamayadi. Bu sanoatda kelib 
chiqayotgan muammolarning katta 
qismiga yechim bo‘ladi. Sababi O‘zbekiston 
hududida uzulish va buzulishlar ko‘p 
uchraydi. Yana bosha muammolarda 
yechim sifatida Xitoy davlatidan ham 
tajriba olsak bo‘ladi. Xitoy mashinasozlik 
tarmog‘ida sun’iy intellektdan sanoat 
robotlari va avtomatlashtirilgan yig‘ish 
liniyalari orqali keng foydalanmoqda. SI 
asosidagi robotlar payvandlash, yig‘ish va 

sifat nazoratini avtomatik bajaradi 
[11]. Bu ishchi kuchiga bo‘lgan 
ehtiyojni kamaytirib, mahsulot 
tannarxini pasaytiradi. 

Albatta O‘zbekistonda robotlarni 
kirib kelishi juda katta foydali bo‘ladi. 
Ishchi kuchi arzonlashadi, mahsulot 
sifati oshadi va tabiiyki, ishlab 
chiqarish sezirarli darajada 
tezlashadi. Yana bir tajriba olishimiz 
mumkin bo‘lgan davlat bu – AQSH. 
AQSh mashinasozlik sanoatida sun’iy 
intellekt asosan katta ma’lumotlar 
tahlili va uskuna buzilishidan oldin 
ta’mirlash tizimi (predictive 
maintenance) yo‘nalishida 
qo‘llaniladi [12]. “General Electric” 
kompaniyasi ishlab chiqarish 
uskunalaridan kelayotgan 
ma’lumotlarni sun’iy intellekt 
yordamida tahlil qilib, texnik 
nosozliklarni oldindan aniqlaydi. 
Natijada texnik xizmat ko‘rsatish 
xarajatlari qisqarib, ishlab chiqarish 
samaradorligi oshadi.

3-rasm. Sun’iy intellekt texnologiyalari bo‘yicha yetakchi             

mamlakatlar tajribasi 
 

Yuqorida keltirilgan Germaniya, Xitoy 
va AQSh tajribalari shuni ko‘rsatadiki, 
mashinasozlik sanoatida sun’iy intellekt 
texnologiyalarini muvaffaqiyatli joriy etish, 
avvalo, ishlab chiqarish infratuzilmasini 
raqamlashtirish, ma’lumotlar bilan ishlash 
madaniyatini shakllantirish hamda 
malakali kadrlar tayyorlash bilan 
chambarchas bog‘liqdir. Ushbu davlatlar 
tajribasida sun’iy intellekt nafaqat ishlab 
chiqarish jarayonlarini avtomatlashtirish, 
balki resurslardan samarali foydalanish, 
ishlab chiqarish uzilishlarini kamaytirish 
va mahsulot sifatini oshirishda muhim 
omil sifatida namoyon bo‘lmoqda. Shu 

bois, ushbu ilg‘or xorijiy tajribalarni 
milliy sanoat sharoitlariga 
moslashtirgan holda bosqichma-
bosqich joriy etish O‘zbekiston 
mashinasozlik tarmog‘ini 
modernizatsiya qilishning muhim 
omili hisoblanadi. 

Xulosa. Xulosa qilib aytganda, 
mashinasozlik sanoati mamlakat 
iqtisodiyotining strategik tarmog‘i 
bo‘lib, uning rivojlanishi umumiy 
iqtisodiy o‘sishni ta’minlaydi. 
Zamonaviy texnologiyalar, xususan 
sun’iy intellektni joriy etish orqali 
ushbu tarmoqni yangi bosqichga olib 

raqamli monitoring 

qilish zarur 

mashinasozlikda oddiy 
va nisbatan arzon 

sanoat robotlarini joriy 
etish, shuningdek, SI 

yordamida sifat 
nazoratini 

avtomatlashtirish 
imkoniyatlari 
mavjudligini 
ko‘rsatadi.

AQSH tajribasi 
O‘zbekiston uchun 

mashinasozlik 
korxonalarida uskuna 
ma’lumotlarini yig‘ish 
(data collection) va SI 

asosida tahlil qilish 
tizimlarini joriy etish 
zarurligini ko‘rsatadi.

chiqish mumkin. Tadqiqot natijasida 
quyidagi asosiy xulosalar shakllantirildi: 

- sun’iy intellekt texnologiyalari 
mashinasozlik sanoati jarayonlarini 
avtomatlashtirish, mahsulot sifatini 
oshirish va resurslardan samarali 
foydalanish imkoniyatlarini yaratishda 
muhim vositadir; 

- sun’iy intellektni joriy etish 
mashinasozlik sanoati korxonalarida 
ishlab chiqarish samaradorligini oshirish, 
xarajatlarni kamaytirish va 
raqobatbardoshlikni kuchaytirish bilan 
bevosita bog‘liqdir; 

- mashinasozlik sanoatida texnik 
xizmatlar, robotlashtirilgan yig‘ish 
liniyalari va sifat nazorati SI 
texnologiyalarining eng samarali 
yo‘nalishlaridan biridir; 

- siyosiy qo‘llab-quvvatlash, normativ-
huquqiy baza, malakali kadrlar tayyorlash 
va texnologik infratuzilmaning 
rivojlanganligi SI texnologiyalarini 
muvaffaqiyatli joriy etishda muhim omil 
hisoblanadi; 

- xalqaro tajribalar shuni ko‘rsatadiki, 
Germaniya, Xitoy va AQShning sanoat 
tarmoqlarida SI texnologiyalarini qo‘llash 
samaradorlikni oshirish, ishlab chiqarish 
uzilishlarini kamaytirish va mahsulot 
sifatini yaxshilashda muhim rol o‘ynaydi; 

- sun’iy intellektni O‘zbekistondagi 
sanoat tarmoqlariga bosqichma-bosqich 
joriy etish ishlab chiqarish samaradorligini 
oshirish, innovatsion rivojlanishni 
rag‘batlantirish va milliy sanoat 
salohiyatini mustahkamlashga ijobiy ta’sir 
ko‘rsatadi. 

Sun’iy intellekt 
texnologiyalarining mashinasozlik 
sanoatiga ijobiy ta’sirini oshirish 
bo‘yicha quyidagi takliflarni berish 
mumkin: 

1. Robotlashtirilgan yig‘uv 
liniyalarini kengaytirish hamda real 
vaqt monitoring tizimlarini yaratish. 

2. Uskunalarga sensorlar o‘rnatib, 
SI asosida nosozliklarni oldindan 
aniqlash tizimini yaratish va texnik 
xizmatni avtomatlashtirish. 

3. Sifat nazoratini sun’iy intellekt 
asosida takomillashtirish. 

4. Mahalliy SI yechimlarini ishlab 
chiqish, startap ekotizimini 
rivojlantirish va davlat tomonidan 
grant va imtiyozlar berish. 

Ushbu chora-tadbirlar 
mashinasozlik sanoatidagi texnologik 
modernizatsiyani tezlashtirishga 
xizmat qiladi. 

